2004KO MAIATZAREN 24KO GOBERNU BILKURA
=========================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu.

NEKAZARITZA, ABELTZAINTZA ETA ELIKADURA DEPARTAMENTUA
=======================================================


Murillo el Fruton 159.000 metro karratu herrilur desafektatzea onetsi da bertan hondakin mota desberdinak tratatuko dituen industria-konplexu bat paratzeko
_________________________________________________________________


 Nafarroako Gobernuak Foru Lege Proiektu bat onetsi du Murillo el Fruto Udalarena diren 159.224 m2 herrilur desafektatzea onetsi eta haren onura publikoa deklaratzen duena. Aipatu lurra enpresa bati saldu nahi zaio hondakin mota desberdinak tratatu eta balioztatuko dituen industria-konplexu bat jartzeko. Zehatz-mehatz, honako hondakin hauek tratatuko dira: ibilgailuak, koltxoiak, zuraren birziklajea, plastikoen berreskurapena eta linea zuri, marroi eta griseko etxetresna elektrikoak.

Herrilurrak okupatzen dituen 159.224 metro karratutik, 125.947 metro karratu 5. poligonoko 586 lurzatiari dagozkio, eta gainerako 33.277 metro karratuak 5. poligonoan ere daude eta 617 lurzatiari dagozkio.


Murillo el Frutoko Udalaren baimenak lurren salmenta zuzena onartzen du baldin eta baldintza batzuk betetzen badira. Horien artean aipatzekoa da badagoela itzultze klausula bat herrilurren ondarearen alde, desafektazioa eragin zuten helburuak eta haren baldintzak desagertu edo beteko ez balira aplikatuko litzatekeena. Sartu den beste baldintza bat da Murillo el Frutoko Udalak hartutako konpromisoa desafektatu lurren salmentatik jasotako dirua erabiltzeko laborantzako beste lur erabilgarriak erosteko. Lur horiek herrilurren ondarean sartuko dira.


Lurrak eskuratzen dituen enpresari dagokionez, haren konpromisoa hartu beharko du gutxienez 50 lagun kontratatzeko, kualifikatu eta ez kualifikatuen artean, eta 12 milioi euro inguruko inbertsioa egiteko proposatutako industria-konplexua ezartzeko. Horrez gain, enpresak konpromisoa hartuko du lehentasunez Murillo el Frutoko herritarrak kontratatzeko, bestela, lanpostuaren ezaugarriak edo  langileen eskaintza dela medio ezin izanen balu justifikatu beharko luke.
Jaurrieta eta Sesman herri lur desafektazioak onetsi dira lurraren erabilpena lagatzeko

_________________________________________________________________

Nafarroako Gobernuak Foru Dekretu bat onetsi du  Jaurrietan eta Sesman herrilur desafektazioak onesten dituena gero lur horien erabilpena lagatzeko xedez.

Zehatz-mehatz, Jaurrietako Udalari baimena ematen zaio 2.000 metro karratuko herrilur desafekatzeko. Lurra “Regata de Berregunea” izeneko parajean kokatua dago, 5. poligonoko 46. lurzatian. Desafektazioaren xedea da lurra partikular bati lagatzea, urteko kanon baten bidez, inguruko ehiztariek erabiliko duten txakurtegi bat bertan eraikitzeko.


Sesmako Udalak, berriz, 44.966 metro karratuko herrilur desafektatzen ahalko du “Salobre” izeneko bazterrean, 3. poligonoko 225 lurzatian. Udalak enpresa bati lagatzen ahal dio lur hori, urteko kanon baten bidez, bertan eguzki-baratze bat paratu dezan. Instalakuntza fotovoltaikoen multzo bat da, jabe desberdinena, lagatako lurzatian biltzen dena.

HEZKUNTZA DEPARTAMENTUA

==========================

Lodosako “Pablo Sarasate” B.H. Institutua handitzeko obren kontratuaren gastua handitu eta haren finantziazioa aldatu da

_________________________________________________________________



Nafarroako Gobernuak handitu du erabaki bidez Lodosako “Pablo Sarasate” B.H. Institutua birmoldatu eta handitzeko obra-kontratuaren gastua eta haren finantziazioa aldatu.

Lodosako “Pablo Sarasate” B.H. Institutua birmoldatu eta handitzeko obretarako onetsi den gastua 1.014.303,91 eurokoa da eta honelaxe banatzen da: 610.000 euro 2004ko aurrekontuaren kargura, eta 404.303,91 euro 2005ko aurrekontuaren kargura.


2003ko abuztuaren 25eko Gobernuaren Erabaki baten bidez, baimena eman zitzaion Hezkuntza kontseilariari obra-kontratua egin zezan Lodosako “Pablo Sarasate” B.H. Institutua birmoldatu eta handitzeko, eta 2003ko abenduaren 15ko Erabaki bidez obra-kontratuaren finantziazioa aldatzen zen.


Kontuan izanda aipatu obren lehiaketa esleitu gabe gelditu zela, eta proiektuaren aurrekontuaren balorazioan akats ekonomikoa aurkitu eta gero, gaurko Erabakiaren bidez obrak egiteko gastua %19,34 batez handitzea onetsi da. Gastua 2004. eta 2005. urteetan zehar finantzatuko da.
TOKI ADMINISTRAZIO DEPARTAMENTUA

==================================

Labaiengo Batzorde Kudeatzailea izendatu du Gobernuak

_________________________________________________________________


Gobernuak onetsi du ohiko bilkuran Labaiengo Batzorde Kudeatzaileko kideak izendatzea.


Kargu horretarako ondoko kide hauek izendatu dira: Francisco Javier Otxandorena Juanotena, Jon Telletxea Juanenea, Pedro Antonio Telletxea Arzuaga, José Jaime Mindegía López, Ángel Maía Elizondo Etxegia eta Rosa María Gracenea Esain.


Izendapen hauek egin izan dira 2003ko maiatzaren 25eko eta urriaren 26ko hauteskundeetan hautagai zerrendarik aurkeztu ez zelako. Hauteskunde Araubide Orokorraren Legeak dionenez, kasu hauetan Erkidegoko Gobernuak Batzordeko kideak izendatu behar ditu, eta horixe bete izan da, hain zuzen ere, gaurko erabakiarekin.

.
